
tenetur. Interrogatio. Quid enim necesse est post ex-
ceptionem non numeratae pecuniae, ut ereditor probet
sibi deberi, cum statim, ac biennium exierit, debitor
lege teneatur? Solutio. Finge creditorem, cum debitor
negaret debitum intra biennium, id non potuigse pro-
bare intra biennii tempus. Itagque, ne res sua ei pereat,
ut dixi, lex -admittit, eum efiam postea probare. In-
terrogatio. Si debitor post biennium dicat, se probare
velle, pecuniam sibi non esse numeratam, num admit-
tendus est? Solutio. Omnino lex eum admittit, si cre-
ditor non probaverit, quoniam, ut diximus constit. 3.
huius tituli, creditori onus probandae solutionis incum-
bit, et regulariter definitum est, ea, quae pro aliquo
introducta sunt, ei non officere. Interrogatio. Quid si
ereditor numerationem non probaverit, nonne debitor
liberatur, ut neque ita necesse nobis sit dicere, ipsum
probare, se nihil accepisse? Solutio. Utique debitor
liberatur creditore non probante, si mode intra bien-
nium contestatus sit: quia, si debitor intra biennium
contestatus sit, creditor, ut dixi, numerationem probare
cogitur. Nam post biennium creditor onus probandi
non subit, si scilicet debitor intra illud contestatus non
sit, sed citra probationem a debitore petit, quae cau-
tione econtinentur: nam si nolit, post biennium non
probat, Itaque si post biennium probare nolit, aut
testato ei denuntiatum non sit, sed debitorem conveniat
ex sola cautione, quasi silentio eius per biennium con-
firmata, absurdum non erit, etiam debitorem admittere
volentem probare, se nihil debere, quamvis neget quasi
raesumtioni repugnans. Nam si lex solum biennium
dedit debitori, ne laedatur ereditor, qui scilicet nume-
ravit, non erit incongruum, ut etiam debitor probet
post biennium, nihil sibi solutum, et ut non statim con-
demnetur, quod per biennium tacuerit, ac per hoc ea,
quae cautione eius continentur, valeant. Nam ut hoc
loco didicisti, quandocunque creditor probare potuerit
numerationem, lex eum admittit, et si debitor dicat, se
contrarium probare, ei non creditur. .

Domini Nicaei. Bone Theodore, nullo modo perce-
pisti constitutionem: nam eius sententia haec est. Tra-
dit differentiam inter debitorem dicentem, pecuniam
sibi non esse numeratam, et eum, qui confitetur qui-
dem numerationem, sed solutionem opponit. Et ait,
eum, qui dicit, pecuniam non esse numeratam, si qui-
dem intra biennium conveniatur, idque proponat, aut
etiam, cum non conveniretur, de eo contestatus sit
intra idem tempus, postea non numeratae pecuniae ex-
ceptionem obiicere non posse. Debitor autem, qui se
pecuniam accepisse dicit, solutionem autem opponit,
sive intra biennium conveniatur, sive multo post bien-
nium, recte solutionem opponit, et si probaverit eam,
absolvitur. Nam aliud est, dicere, proba, creditor,
te numerasse, et aliud, solvi, idque probo. Quaere et
lib. 22, tit. 1. cap. 35.

Atque haec quidem Antiquus. Mihi vero neque in-
terrogationes placent, multo minus autem earum solu-
tiones. Dico enim, post biennium auxilium omne et
defensionem, quantum ad exceptionem non numeratae
pecuniae, debitori denegari. Lege enim cap. 74. totum,
et in eo primam novam adnotationem. Et quomodo
fidem adhibebimus Theodoro interroganti et solventi?
Non allegant autem ad hanre legem solutiones eius.

LXXIII. Qui transactionis causa promisit!) se
daturum, non opponit 2) exceptionem non numeratae
pecuniae.

1) qui transactionis causa promisit] Theo-
dori, Qui se aliquid dare promisit quasi ex transactiong,
non habet exceptionem non numeratae pecuniae, licet
promissor nihil deberet. Didicisti enim ex constit. 5.

7) Lege duerfuyv. Fabr. duevlus.

z) Lege
aa) Adde ¢ ante im.g.

Fabr, mpodeirper,

C. 1V. 30.

huius tit. hanc exceptionem in mutuo tantum competere,
Praeterea dictum est lib. 2. tit. 4. const. 2. et 23. seu
lib. 11. tit. 2. cap. 19. et 40. ea, quae ex causa trans-
actionis soluta sunt, licet indebita essent, non repeti.

Thalelaei. Quoniam enim non quasi ex causa credi-
tae pecuniae spondet secundum constitut. 5., non obiicit
exceptionem non numeratae pecuniae. Ceterum nec ve-
terem causam revocat, quod transegerit.

2) non opponit] Dicens, quia non accepi quid-
.quam, neque etiam debeo ex causa transactionis. Ne-
que enim nullo antecedente debito quis alicui metum
inferet, ut ei aliquid det, accusationis forte futurae
metu. Ille tanquam calumniator punitur.

LXXI1V. Tam mandatori!), quam fideiussori ex-
ceptio non numeratac pecuniae competit 2), quemad-
modum et ipsi reo principali. Meultis enim locis di-
dicimus, iisdem exceptionibus uti fideiussorem %), qui-
bus et reus principalis: excepto eo, qui naturaliter
tantum obligatur: huius enim fideiussor ct natura-
liter, et civiliter obligatur.

I) tam mandatori] Theodori. Tam fideiussori,
quam mandatori exceptio non numeratae pecuniae com-
petit, sicut et ipsi principali, si scilicet pecuniae cre-
ditae nomine, vel dotis, vel eorum, quae advocato de-
bentur, accepti sint, ut jam diximus., In quibus enim
reo datur actio proposita, in iisdem et fideiussori, et
maudatori eius competit. Diximus autem, dari etiam
creditori eius, qui mutuam pecuniam accepisse dicitur,
secundum constit. 15. huius tit. seu cap. 75. huius tit.

Veluti mandaveram tibi, ut pecuniam crederes Titio,
qui quidem tibi cautionem exposuit, pecunia autem ei
abs te numerata non est. Si conveniar actione man-
dati, utar exceptione non numeratae pecuniae. Huie
congruit cap. 32. tit. 1. lib. 26, quo dicitur: Et manda-
tori, et fideiussori, et omnibus, qui pro aliquo interces-
serunt, exceptionibus reo competentibus uti licet, et
reliquis auxiliis, invito etiam reo. Huc etiam facit
cap. 3. eiusdem tituli. Lege lib. 51. tit. 1. cap. 19. simile
capiti 32. lib. 26. Lege et cap. 7. tit. 1. lib. 51. et se-
cundum illius divisionem exceptiones quidem rei cohae-
rentes dicas etiam invitis reis principalibus dari eis,
qui pro illis intercesserunt: personae autem cohaerentes
non dari, sed una cum reis principalibus interire. Cum
igitur exceptio non numeratae pecuniae rei cohaereat,
competit et fideiussoribus, et mandatoribus, et defense-
ribus. Quaere et huius tituli cap. 75.

2) exceptio non numeratae pecuniae com-
petit] Hoc locum habet in exceptionibus rei cohae-
rentibus, cuiusmodi est ea, de qua hoc loco agitur.
Nam si rei non cohaereant, sed personae, ut cum vir
de dote convenitur, et soluto matrimonio, quatenus fa-
cere potest, condemnatur, fideiussori hoc non proderit,
sed hic in solidum convenitur., In omnibus enim ex-
ceptionibus personae, non rei cohaerentibus, rata ha-
benda sunt ea, quae dicuntur in praesenti capite circa
finem.

3) iisdem exceptionibus uti fideiussorem]
His scilicet, quae rei competunt, qualis est exceptio
non numeratae pecuniae, quod metus causa, rei iudica-
tae, et reliquae, quas invenies lib. 51. tit. 1. cap. 7. Ex-
ceptionibus autem personis principalibus competentibus
non utuntur tam fideiussores, quam mandatores, sed
soli defensores, veluti exceptio de marito, cum de dote
conveniatur, in quantum facere possit, condemnando,
vel de patrono, quem libertus convenit, in summa omni-
bus, quos recenset cap. 53. tit. 8 lib. 22. Ait enim:
Maritus et parens, et socius, et patronus, quatenus fa-
cere possunt, condemnati aes alienum non deducunt:
| donator autem deducit.

¢) Adde zj;. ce) Fabr, in marg. ¥7. ovupépstan. d) Fabr,

290. quod legas.

BASILICORUM LIBER XXIII. TIT. I.

ginta dies, in his nec fusiurandum deferatur10),
Liceat autem ei, qui de non numerata pecunia que-
ritur, vel ex scripto denuntiare!!) ei, qui numerasse
dicitur, vel si absit, Constantinopoli quidem apud
quemlibet indicem, in provineiis vero apud Praesi-
des, vel defensorcs. Sed si praesens sit 12), qui nu-
merasse dicitur, magistratum vero gerit vel Constan-
tinopoli, vel in alia civitate13), et difficile sit ei
denuntiare, potest quis et alios iudices adire, vel in
hac celeberrima urbe, vel in provinciis. Et si alius
magistratus civilis vel militaris non sit, vel difficile
sit eum adire, apud episcopum queratur de non nu-
merata pecunia, infra tamen tempus statutum. Haec
autem omnia obtineant etiam in exceptione non nu-
meratae dotis14),

1) constitutio praecipit] Theodori. Intra
biennium tantum continuum contestatio de non nume-
rata pecunia opponi potest. Similiter lib. 1. tit. 4.
const. 21. Contra apochas publicas exceptio non nume-
ratae pecuniae non datur: contra privatas autem intra
triginta dies competit. Contra apocham rerum deposi-
tarum exceptio non numeratae pecuniae non competit.
Non obiicitur apochis publicorum tributorum. Similiter
lib. 10. tit. 22. constit. 4. seu lib. 56. tit. 8. cap. 31. Ex-
ceptio non numeratae pecuniae non opponitur apochis
solutae dotis. ILege lib. 5. tit. 15. const. 3. In quibus
exceptio non numeratae pecuniae non competlt nec
iusiurandum defertur, a reo scilicet. Verum scias, hoe
tolli Novella 136.

Ego puto, hoe sublatum non esse dicta Novella 136.
Et quaere tit. 4. cap. ult.

2) intra bieunium continuum] Thalelael Ita-
que pro diebus feriatis alios aceiperc non potest, cum
tempus continuum computetur,

3) propter aliquas causas] Veluti propter
minorem aetatem, vel absentiam reipublicae causa, vel
quam aliam ex his, quae in integrum restitutionibus
cognitae sunt.

Causas intelligit,
seu lib. 10. Basil.

Quibus, inquit, ex anterioribus legibus propter ali-
quas causas legibus expressas subveniebatur praeter-
lapso quinquennio. Veluti qui, quod abfuisset negotii
publici causa, non prohibebatur uti exceptione non nu-
meratae pecuniae, idem neque hcedie exceptione biennii
repellitur, ne agat.

4) quinqguennio praeterlapso] Olim enim
tempus exceptloms nen numeratae pecumae non bien-
nium erat, sed quinquenniam, ut 76 xore modag ostendit.
Quaere Instit. lib. 3. tit. 21. et lib. 29. tit. 3. cap. 2. et
lib. 10. tit. 25. cap. 5.

5) subveniri vult] Intra biennium, quod currit
post aetatem perfectam vel postquam abesse desiit.

quae positae sunt lib. 4. Digest.

6) apochis rerum depositarum] Quia veri-
simile est, mutuam pecuniam accepturum necessitate
compulsum cavere creditori voluisse etiam antequam
numeratio procederet, et non modo cautionem unam,
sed binas quoque, si vellet, emissurum eum, cui hoe
tantum propositum esset, ut mutuum acciperet. Hos
vero guis necessitatis metus, aut cuius victus vis com-
pulit, ut numeratione non facta cautionem exponerent?

Professioni accepti depositi, quam exponit, qui de-
positum accepit, ad securitatem eius, qui deposuit.

7) vel publicorum tributorum] Thalelaei.
Susceptor igitur tributorum exceptionem non numera-
tae pecuniae allegare non potest. Lege lib. 56. tit. 8
cap. 30. seu lib. 10. tit. 22. const. 4 qua dicitur, publi-

1. cap. 30. Fabr, T. Iil.

canum adversus securitatem a se factam et nunc pro-

Jatam exceptionem non numeratae pecuniae opponere
non posse.

8) vel dotis traditae] Thalelaei. Semel igitur
facta professione dotis traditae a marito, exceptio non
numeratae pecuniae non oppomtur

Nomophylacis. Ex 709 xora nédoe. Tllis etiam sécu-
ritatibus, quae post confectionem dotalium instrumen-
torum de soluta dote ex parte vel in solidum exponun-
tar, nallam exceptionem non numeratae pecuniae peni-
tus opponi. Haec habet 76 xore modug. Et ex eo con-
stat, quamvis in tabulis nuptialibus conseriptum sit,
dotem datam esse, si tamen maritus specialiter non
caveat, se dotem accepisse, posse nihiléminus obiici
uceptmncm non numeratae pecuniae doti non solutae,
secundum Novellam 100. Hoc enim si dixerimus, ne-
que Athanasio adversabimur dicenti in diversis consti-
tutionibus, mulieri non prodesse, quod in instrumento
dotali conscriptum sit, dotem marito datam, nisi et nu-
merationem probavenb nec Theodoro Hormopohtae.
Si igitur postquam in tabulis matrimenialibus conscri-
ptum est, tantam marito datam esse, idem apocha etiam
caverit, se dotem recepisse, ab eo tempore exceptio non
numeratae pecuniae locum non habet. Quaere lib. 28.
tit. 3. cap. 1. et tit. 8. cap. 3. et lib. 24. tit. 3. cap. 30.
et lib. 29. tit. 3. cap. 29. et tit. 5. cap. 42. et penult.

Nota, hoc et in iudicio quaesitum et receptum, ut
quamvis in instrumento conscriptum sit, ut et Antiquus
ait, dotem traditam et numeratam esse, et placuerit, ut
hoc pro plena et perfecta securitate haberetur, posse
nihilominus exceptionem non numeratae pecuniae ob-
iici, nisi specialis securitas facta sit.

Quidam dicunt, hac de re ortam controversiam inter
Salomonem et judices, cum ille diceret, hoc sublatum
esse Novella posita lib. 29. hi vero contenderent, sub-
latum non esse, sed illic agi de securitate a genero
facta socero suo, hoe loco autem de securitate a socero
facta genero suo divortio facto: et obtinuisse senten-
tiam iudicum.

Ait Novella centesima: Si biennio quis, aut etidm
minore tempore cum uxore sua vixerit, guamvis mari-
tus dotem non petierit, non laeditur, sed intra alterum
annum querelam defert. Sin autem in tempus longius,
quam biennium, minus autem, quam decennium prola-
tum fuerit matrimonium, queri potest, se dotem non
accepisse. Quodsi intra decennium conquestus non fue-
rit, licentiam non habet, post decennium hoc facere:
neque heredibus eius annum damus, Eadem cbtinent,
licet divortio solutum fuerit matrimonium. Contesta-
tionem autem facere debet vel in scriptis, vel in judi-
cio, mulieri manifestandam. In summa, intra biennium
soluto matrimonio, marito queri licet de dote non nu-
merata intra alterum annum. Si vero matrimonium
usque ad decennium steterit, marito queri concedimus
et heredi eius intra tres menses, Sin autem decennium
elapsum sit, queri amplius non licet, hoc tempore mu-
lieri omnino suffecturo. Quodsi maritus minor sit annis
viginti quinque, a tempore contracti matrimonii damus
ei annos duodecim, ita ut intra annum vicesimum septi-
mum queri possit de dote non numerata. Eo autem
defuncto intra hoc tempus, heredes eius annum ad
querelam habeant. Quodsi heredes eius, qui questus
non est, minores sint, sive is perfectae aetatis sit, sive
minor, quinquennium habeant ad querelam de non nu-
merata dote proponendam.

9) adversus autem aliam omnem] Quam fa-
cit creditor debitori, cum debitum recipit. Creditor
enim facta apocha de his, quae sibi debentur, quasi ea
receperit, non potest intra biennium querelam non nu-
meratae pecuniae proponere, sed intra dies triginta.

10) nec iusiurandum deferatur] Quia post

2) Lege vrailda,

BASILICORUM LIBER XXIIL TIT. I

tempus praestitutum non potest quis exceptionem non
numeratae pecuniae propenere, neque ullam defensio-
nem habet, ut ecap. 7). dicitur, merito nec jusiurandum
datur: ita, ut nec iusiurandum deferre possit is, qui
post biennium asseverat, pecuniam sibi non ess¢ nume-
ratam. Quaere et caput ultimum tit. 4. Nam si hoe
concesserimus, probatio ex inopia probationum iusiu-
randum erit, quod prohibitum est,

Ad idem. Et merito. Nam ubi probatio non est,
neque ex inopia probationum jusiurandum. Neque igi-
tur hoc loco probatio est, ubi lex certum tempus sta-
tuit, et intra illud exceptionem non numeratae pecuniae
obiici iubet, nec vero postea, Et quoniam post illud
tempus elapsum haec exceptio proponi non potest, quo-
modo qui eam non proposuit, vel ad probationem di-
mittetur, vel ex inopia probationum;iusiurandum prae-
stabit?

Post triginta dies praeterlapsos. Quaere necessario
tit. 4. cap. ult. quod hunc textum quasi interpretatur.

Thalelaei. De numeratione scilicet: quoniam si se
dicat solvisse, aut alio modo indebitum eausetur, recte
fusiurandum defert.

Nota Antiquum dicentem, etiam adrersus cautionem
scriptam solutionem non scriptam per jusiurandum pro-
bari, quamvis cap. 42. tit. . lib. 21. dicat, contra cau-
tionem scriptam non proferri solutionem sine scriptis
habitam, nisi quinque testes idonei solutionem non
scriptam iureiurando confirment, et secundum them. 2.
cap. 46. in eam rem rogati fuerint, quod cap, 46. tit. 1.
lib. 21. est Novella 90.

11} vel ex scripto denuntiare] Tam dixi supra
in constit. 8. exceptionem contestatione perpetuari.

12) sed si praesens sit] Pone ante magistra-
tum numerationem factam esse, quia postea eum, qui
magistratu fungitur, lex mutuam dare pecuniam prohibet.

13) vel in alia civitate] In qua scilicet prae-
sens est. Quaere lib, 58. tit. 10. cap. 5. them. 4. et lib. 60.
tit. 21. cap. 32.

Magistratum gerit non maiorém, sed minorem. Et
lege lib. 60. tit. 21. cap. 32. quo dicitur: Si magistratus
vel quasi privatus, vel fiducia magistratus iniuriam fe-
cerit, convenitur iniuriarum: et si quidem ex maioribus
est, postea, quam ei successum est: si vero ex minori-
bus non habentibus imperium merum vel potestatem,
etiam quamdiu in magistratu est. Si tamen ex maiori-
bus magistratibus sit, qualis est Practor, tunc testatur,
s¢ non posse propter amplitudinem magistratus. Fe
lege lib. 58. tit. 10. cap. 5. them. 8. quo dicitur: Si vero
ipsi Praetori velit quis opus novum nuntiare, testari
debet, non posse s¢ nuntiare: et si nuntiaverit postea
opus, quod retro aedificatum erit, destruitur, quasi
exinde denuntiatione facta, Quaere et lib. 7. tit. 2.
cap. 3. them. ult. et cap. 4. et tit. 5. cap. 48.

Nota, in provinciis, cum praesens non est Praeses
aut defensor, posse quem loci Episcopum adire. Lege
et lib. 50. tit. 15. cap. 2. et lib. 60. tit. 4. cap. 5.

14) in exceptione non numeratae dotis]
Thalelaei. Quidam dicunt, exceptionem non numeratae
pecuniae in dote locum non habere, Hanc autem sen-
tentiam constitutio refellit.

Etenim licet contra apocham, quam maritus fecit
post tabulas nuptiales, non opponatur exceptio non nu-
meratae pecuniae, tamen si maritus in ipsis tabulis
seripserit, se dotem accepisse, si quidem intra biennium
solutum sit matrimonium, annum habet ad exceptionem
non numeratae pecuniae: si autem post biennium, intra
decennium tamen, tribus mensibus. Post decennium
ea uti non potest. Quaere lib. 28. tit. 11. cap. 31. quo
dicitur: Maritus, a quo dos repetcbatur ab uxore,
primum quidem dicebat, se eam non suscepisse: deinde,
licet eam suscepisset, mulierem tamen quaedam ex ea

‘amovisse, et compensationem opponcbat.

Exceptio non numeratae pecuniae etiam in dote da-
tur. Simile lib. 5. tit. 15. constit, 3. Hoe autem ac-
cipe, nisi apocha exposita sit, qua maritus cavet, se
eam accepisse, ut diximus in praecedehte constit. 14.

Intra annum de dote competit non numeratae pecu-
niae exceptio. Simile lib. 5. tit. 13. constit. 3. Scien-
dum tamen est, hoc sublatum esse Novella 100. Prae-
cipit enim, ut si biennio tantum steterit matrimonium,
supradictam exceptionem maritus habeat in ipso bien-
nio, quo matrimonium constitit, et per annum alterum
postquam solutum fuerit matrimonium, ut intra trien-
nium exceptio competat, si biennio tantum duraverit
matrimonium. Nam si matrimonium ultra biennium du-
raverit, non tamen amphus decennio, tunc alios tres
menses maritus habet. Si verc decennium praeterlap-
sum sit, tunc ipso decennio duntaxat exceptionem ha-
bet, si maior erit annis viginti quinque: nam si minor
erit, exceptionem habet per duodecim annes. Haec
autem accipe, nisi maritus apocha caverit, se dotem
accepisse, secundum constit. 14. tituli propositi. Lege
de his Novellam pesitam tit. 3. lib. 29. et plenius disces
ea, quae ad exceptionem non numeratae dotis pertinent.

LXXVII. Exceptio non numeratae pecuniae non
solum debitori datur et fideiussoribus eius, sed etiam
aliis creditoribus eius ). Quid enim, si mulier in pe-
tenda dote privilegium sibi adversus ceteros omnes
creditores vindicet, et illi exceptionem mnon numera-
tae dotis ei opponant? Vel plerumque creditores bona
debitoris possidere velint, et eos, qui non numera-
runt 2), expellere? Facere hoc possunt, nullum ex
hoc praeiudieium passuro3) principali debitore, vel
fideiussoribus eius, si hi, qui exceptionem opposue-
rint, vieti sint: licebit enim principali reverso et
convento intra biennium, aut etiam non couvento,
rursus intra biennium facere, quae de exceptione non
numeratae pecuniae legibus statuta sunt.

1) aliis creditoribus eius] Potest enim qui-
libet, cuius interest in bonis debitoris sui ex quacunque
causa, defensiones ejus sibi vindicare, et exceptiones,
et lites. Ideo enim in cap. 5. them. 2. tit. 1. lib. 9. he-
rede condemnato legatarii appellare possunt, quoniam
eorum interest, et defensionibus leius uti: quin etiam
et Jiti pnnupah adesse, ut fit et in lib. 60. tit. 3, cap. 30.

2) eos, qui non numerarunt] Fortasse enim
creditor, qui nihil numeravit, posteriorem hypothecam
accepit, 1pslque adversus eum agunt tanquam credito-
res anteriores posterlorl ereditori exceptionem non nu-
meratae pecuniae opponentes.

3) nullum c¢x hoc praeiudicium passuro]
Nota pulchrum, licet fideiussores condemnati fuerint
exceptionem non numeratae pecumae opponentes, nul-
lum praejudicium fieri principali, si postea exceptionem
opposuerit et exercuerit. Quae enim inter alios acta
sunt, alios non laedunt.

LXXVIIL Exceptio non numeratae pecuniae ')
locum habet, licet iusiurandum cautio de reddendo

debito 2) contineat.

1) exceptionon numeratae pecuniae] Thd-
lelaei. Puta, si iuraverint, se soluturos, quae credita
acceperunt, nec numeratio facta sit.

Quaere cap. 63. et ibi primam adnotationem, et Tha-
lelaeum ad cap. 68.

Nota, locum esse exceptioni non numeratae pecu-
niae, hcet cautio de reddendis his, quae in ea perscripta

16. €. IV, 30. iisdem verbis legitur in Syn. p. 216,

, &) Cap. 1. Nov. 60. pro parle exhibet Syn. p. 75, sq. et
My, e) Tobs emittit Harm, f) Syn. Harm. xai bis pro 4.

ferendum. %) Harm. VOpLxRTC.
) Syn. d"e’. ») Harm. odoluc.

e, quod habet Syn. ex qua hoc in textum reeepi. -

BASILICORUM LIBER XXIIIL. TIT. IL

sunt, iurata sit. Plerique enim putant, tunc locum
esse exceptioni non numeratae pecuniae, cum cautioni
de reddendo jusiurandum additum non est, et fallun-
tur. Kt lege Thalelaei adnotationem positam in cap. 65.
cuius initium est: Non solum in mutuo, sed et in dote:
et primam adnotationem ecapitis 63.

2) de reddendo debito] Non solum de accepta
pecunia: tunc enim etiam locum habet exceptio.

TITULUS 1L

Ne defuncti vel reliquiae eorum a credito-
ribus iniuria afficiantur.

I. Sancimus!), ut, si quis superstite adhuc illo,
quem sibi debere putat, per vim domum eius ingre-
diatur, eumque vexet superstitem, et domesticos eius,
scilicet uxorem, vel liberos, vel omnino familiam,
aut etiam signa bonis eius propria auctoritate ausit
imponere, nisi post mortem debitoris sententia ijudi-
cialis praecesserit, et legitima observatio custodita
sit, actione quidem omnimodo cadat, sive iustam ha-
beat, sive non: et alterum tantum eius, quod sibi
deberi dicit, praestet heredibus defuncti iniuria af-
fecti?), et insuper tertiae partis bonorum publicatio-
nem sustineat, prout et Marcus Imperatorum sapien-
tissimus in suis legibus scripsit, et infamia notetur.
Quem enim humana natura rubore non suffudit, is
profecto dignus est, ut bonis et existimatione, et
omnibus aliis multetur. Sed et si circa sepulturam
defuncti aliquid admittat, et elationem eius prohi-
beat3), quamvis a parente nostro iam de eo lex
scripta sit, tamen hoc delictum gravior legis quoque
nostrae coercitio sequatur, et iisdem subiaceat poenis,
quas praesens constitutio eis irrogat, qui in super-
stitem adhue tale quid, quale diximus, admiserint:
huius rei providentiam gerente praecipue quidem glo-
riosissimo Praefecto huius felicissimae civitatis (cui
horum delictorum coercitio curae est), nihilo autem
minus et gloriosissimo Praefecto Praetorio, et glo-
riosissimo sacrorum officiorum magistro, et appari-
tionibus eorum. Cum enim iniuriae ipsi naturae illa-
tae communes sint, prohibitio earum et coercitio
communis apud magistratus esse debet, Et haec non
tantum in hac felicissima urbe obtineant, sed etiam
per omnes gentes, quarum imperium nobis Deus vel
initio dedit, wvel addidit, atque etiam dabit (ut ait
ante nos quidam), magistratibus provincialibus, tam
militaribus quam civilibus, huius quoque rei curam
gerentibus. Imminebit enim huius urbis magistraii-
bus eorumque apparitoribus quinquaginta librarum
auri poena, si qui haec neglexerint: provincialibus

Harm. 1L 5. §. 67. ¢) Syn. w0t vowsl. ¥re. d) Syn. xgre-
g) Harm. 6loy. /%) Fabr. zoluGow. Harm. voluiw., In edit,
¢) Syn. Harm, modvegor. Quod prae-

m) Syw. Harm. éxmizmeevo ponunt post sive xal grj. n) Harm. Zysc.
g) Hactenus Harm, Syn. in marg. addit oyuetwon Shusvow & vo Toitow.

r) Syn. 2zi
s) Harm. rursus haec habet inde a verbis & J& xwi. Syn. in

tovtwr yeeworey. ) Lege zapiy cum Syn, et Harm, Fabr.
v) Harm. post xwlvo. addit T0i3 avrols Umoxelodw , et his verbis finit id, quod ex cap. 1.
w) Syn. ad verba v nuerépw mazel in marg. habet:
Leuncl, in marg. ofs. y) Hactenus Syn. p. 76.

z) Lege izéafw.
b), Fabr. in marg. nofat, apud Haloandrum legi &,
nokewy pro molsulwy. o

otdvee.  g) Fabr. in marg. notat, alios legere émezier.
ut Fabr. notat in marg,

zz) Lege v mevsovve Avrooy yovelov cum Hal,
¢) Fabr. in marg. emendat gmovedévia.
e) Fabr, in marg. notat, alios legere mi&dvevov.
%) Fabr. in marg. notat, alios legerc vgollewr.
%) Alii Zgry, ut Fabr. notat in marg.

autem quinque, nisi et ipsi his coercendis institerint,
cum denuntiatio aliqua vel hic, vel in provincia facta
fuerit.

1) sancimus] Theodori, Creditor ne debitorem
suum morientem vexet, nec liberos, neque uxorem eius:
nec signa aedibus eius imponat, sed caveat quoque, ne
sepelire eum impediat, nec reliquias eius iniuria affi-
ciat, Nam si quid horum fecerit, sua actione cadit et
alterum tantum praestat, quantum ei debetur, et tertia
pars bonorum eius publicatur, et infamis fit. Haec au-
tem si non observaverint magistratus, in urbe quidem
Constantinopolitana cum suis apparitoribus multantur
quinquaginta libris auri: in provineiis autem cum ap-
paritoribus suis multantur libris quinquaginta. Lege
finem Novellae 115. et similiter Novellam 134.

Quaere lib. 60. tit. 23. cap. 3. them. 4. et lib. 7. tit. 8.
cap. 2. them. ult. et lib. 59. tit. 1. cap. 38. quo dicitur:
Praesidibus curae est, ne corpora aut ossa mortuorum
detineantur, aut vexentur, neve prohibeantur, quominus
via publica transferantur aut sepeliantur. Et lib. 60.
tit. 23. cap. 3. them. 5. quo dicitur: Non oportet cada=
vera defunctorum contrectare aut vexare. Quae autem
ad tempus sunt deposita, transferre licet. Non oportet
autem prohiberi, per territoria civitatum transferri.

Ex prooemio Novellae. Res iniqua nobis nuper in-
potuit. Nam cum sibi- deberi ab alio quidam diceret,
eumque animam agere intelligeret, coactis militibus et
servis aliisque compluribus, vi ipsum adortus est mori-
bundum. Isque id indigne ferre et clamare non antea
destitit, quam eum violentia compulsum anima relin-
queret. At ille signa auctoritate sua bonis imposuit,
nullo magistratu praesente, neque ullo etiam legitimo
aut civili ordine servato. Sed neque ita recessit: quin
etiam defunctum iniuria afficere non dubitavit, primum
quidem insistens, ne sepultura fieret, tum postquam
cadaver domo efferri aegre concessit, apprehenso lecto
funebri elationem publice impediit, nec se prius remis-
surum dixit, quam debitum ei solutum esset. Et tan-
dem, cum pecuniae constitutae veum accepisset, viX
passus est, defunctum terrae tradi, In causa guidem,
per quam haec admissa sunt, quae conveniunt, statuta
sunt: generali autem lege haec emendari opoxtere pu-
tamus, non concedentes, ut eadem rursus committantur,
si lege indefinita maneant, et quae sequuntur, ut in
Basilico.

2) heredibus defuncti iniuria affecti]
Quaere lib. 60. tit. 21. cap. 1. them. 4. quo dicitur: Et
cadavere iniuria affecto heres iniuriarum actionem ha-
bet. Et them. 6. quo dicitur: Si funeri vel cadaveri
fiat iniuria, si quidem post aditam hereditatem, heredi
fit iniuria: sin ante aditam hereditatem, hereditati, et
per eam actio heredi acquiritur. Quaere et Iib. 18.
tit. 1. cap. . them. 2. quo dicitur: Sed et si libitinarius,
servus libitinarii, mortuum spoliaverit, dominus instito-
ria convenitur, et furti in duplum, et iniuriarum.

3) et elationem eius prohibeat] Quaere
lib. 59. tit. 1. cap. 38. quo dicitur: Curant Praesides,
et quae sequuntur. Nota, Praefectum urbi curare de-
bere, ut defunctorum cadavera sine impedimento sepe-
liantur, et insolentia cohibeatur.

@) Fabr. in marg. notat: Sic Hal. Scrim. X.
d) Fabr. in marg. emendat
f) Fabr. in marg. notat, alios legere #e e~
) Alii modvoy,
) Fabr. in marg. nolat, alios legere Enayog FHouL,

II. Praeterea sancimus 1), ut nemini prorsus liccat
heredes defuncti?), vel parentes, vel liberos 3), vel
uxorem, vel reliquos cognatos ct affines, vel fideius-
sores ante novem dies, quibus lugere videntur, mole-
stare, vel aliguam admonitionem?) eis inferre, vel
in iudicium eos vocare, sive nomine debiti a de-
functo contracti, sive alterius cuiuscunque causae ra-
tione ad supradictas personas specialiter pertinentis,
Sin autem intra novem dies5) quendam ex praedictis
personis detinere, vel convenire ausus quis fuerit,
vel cautionem, vel promissionem ), vel fideiussionem
ab eo accipere, haec omnia irrita esse sancimus.
Praeterlapsis autem novem diebus, si quis adversus
eiusmodi personas aliquas habere putaverit actiones,
eas secundum leges exerceat: nullo scilicet praeiudi-
cio actoribus ex hoc intervallo circa temporalem prae-
scriptionem, vel aliam quamcungue?) allegationem
legitimam penitus generando.

1) praeterea sancimus] Prooemium Novellae,
Praeterea memoria repetimus, legem a nobis exiisse,
per quam iussimus, nulli prorsus licere, debiti nomine
corpora defunctorum detinere, aut eorum sepulturae
impedimento esse. Sed in praesentia cognovimus, non-
nullos patrem cuiusdam, cum e funere filii sui rediret,
debiti nomine detinuisse: jdeoque pium et humanum
esse perspeximus, huiusmodi crudelitatem hae piissima
lege coercere. Sancimus igitur, et quae sequuntur, ut
in Basilico.

Thalelaei. Nee corpus defuncti, nec quisquam eo-
rum, qui lugent, nec fideiussor eorum ante novem dies
luctus convenitur, aut inquietatur: sed et si quis eorum
compulsus aliquid fecerit, ex rei eventu praeiudicium
non patitur: neque enim quod actum est, valet. Scien-
dum tamen est, novem dies luctus neque actori quali-
cunque ratione praeiudicium facere. Memineris Novel-
lae 60. Lege et Novellam 134.

2) heredes defuncti] Scias extrinsecus, here-
des defuncti, sive ex testamento vocentur, sive ab inte-
stato, non solum intra novem dies nec conveniri, neque
inquietari debere, sed neque antequam tres menses
exierint, qui conficiendo inventario dantur, vel annus.
Lege de eo cap. 117. tit. 14. libri 35. circa medium,

3) vel parentes, vel liberos] Lege lib. 7.
tit. 5. cap. 86. quo dicitur: Interdum ex iusta causa
cognitio differtur: verbi causa si litis instrumenta ha-
bet, qui reipublicae causa abest, vel litigator filium
aut parentem aut virum amisit, et in similibus. Et
libri eiusdem tit. 8. cap. 2. them. ult. quo dicitur: Ne-
que funus ducentem familiave, justave mortuo facien-
tem, neque eum, qui cadaver prosequitur, Lege et ibi
Anonymi adnotationem. Personae igitur, quas Novella
proposita enumerat, intra dies luctus neque ob causam
aliquam ex persona defuncti proficiscentem, neque ob
proprium debitum et obligationem conveniuntur.

4) vel aliquam ddmonitionem] KEcce, admo-
nitionem nudam etiam hoc loco . . . ., non libellum.
Lege enim lib. 7. tit. 8. cap. 29. et ibi adnotationem
de admonitione,

5) sin autem intra novem dies] De agenti-

